VEDTEKTER FOR SKULEFRITIDSORDNINGANE I

VOLDA KOMMUNE

Vedtekne av Volda kommunestyre 27.05.93 – K.sak 93/93

Endra: 01.02.96 – K-sak 13/96, 30.04.98 – K.sak 62/98

§ 1
FORMÅL

Skulefritidsordningane er eit frivilleg omsorgs- og fritidstilbod før og etter undervisningstida til elevane i 1.- 4. klasse, og til funksjonshemma opp til 7. klasse. Tilbodet skal vere tufta på same livssynsverdiar som barnehagane og skulane i Volda. Borna sine behov for leik, kulturaktivitetar, omsorg og sosial læring må vere kjerna i innhaldet for tilbodet.

§ 2 
ANSVARLEG STYRINGSORGAN

Skule- og kulturutvalet  er ansvarleg styringsorgan for skulefritidsordningane i kommunen. Skulefritidsordningane vert administrert av  skule- og barnehagekontoret.

§ 3
LEIING, STYRING OG ANSVAR

Skulefritidsordningane skal ha ein dagleg leiar. Rektor har det overordna administrative og pedagogiske ansvaret for ordninga ved den enkelte skulen.

Skulefritidsordningane bør ha eit arbeidsutval der rektor, dagleg leiar og foreldrerepresentantar er medlemer.

Leiar for skulefritidsordninga bør kallast inn til møte i samarbeidsutvalet ved skulen i saker som gjeld skulefritidsordninga. Han/ho har då tale- og forslagsrett.

§ 4
BEMANNING

Leiar for skulefritidsordninga skal ha pedagogisk utdanning, t.d. førskulelærar, lærar eller barnevernspedagog. Ved små skulefritidsordningar kan det gjerast untak frå dette. I tillegg til leiar skal det tilsetjast assistentar etter behov.

Rettleiande norm er 10 – 12 born pr. tilsett. Leiaren ser til at arbeidet kvar dag er organisert slik at dette vert oppfylt.

§ 5
INNTAK AV BORN

Skulen sender brev vedlagt søknadsskjema til alle familiar med born i aktuell alder for skulefritidsordninga. Søknadsfrist er 1. mai.

Rektor og leiar for skulefritidsordninga gjer opptaket. I dei høve skulefritidsordninga ikkje har plassar nok til alle som søkjer i krinsen, må det gjerast ei prioritering etter fylgjande kriteriar:

1. Born som treng spesiell omsorg og støtte.

2. Borna sin alder, 1. klasse får prioritet.

3. Born av einslege forsytarar.

4. Born som treng heil plass.

5. Vanskelege bu- og leiketilhøve.

Borna skal takast inn på den skulefritidsordninga som  er knytt til den skulen dei går ved dersom der er skulefritidsordning. Det bør setjast av plassar til klage.

Det er høve til å søkje heil plass (inntil 5 dagar) eller redusert plass (inntil 3 dagar). 

Når opptaket er klart, får skule- og barnehagesjefen ei samla oversikt over dei borna som er opptekne i skulefritidsordningane.

Arealnorma pr. barn er 3 kvm.

§ 6
OPNINGSTIDER

Den daglege opningstida må tilpassast timeplanen ved kvar enkelt skule. Heil plass er pr. veke inntil 5 dagar frå ½ til 1 time før skulestart og minst til klokka 16 etter skuletid. Redusert plass er inntil 3 dagar innanfor same tidsavgrensingar som ovanfor. 

Skulefritidsordningane i sentrum held ope kvardagar frå måndag til fredag heile året med følgjande unntak:


Jule- og nyttårsafta og onsdag før skjærtorsdag


3 planleggingsdagar pr. år. Foreldra må få vite om kva dagar dette gjeld i god tid. 

I feriar når det er færre born til stades, samarbeider skulefritidsordningane i sentrum om å halde ope.

Skulefritidsordningane på bygdene følgjer skuleåret. Desse ordningane må finne lokale løysigar når det gjeld opningstidene.

§ 7
FERIE

Alle born i skulefritidsordningane må ha minst 4 veker ferie i løpet av eit skuleår, av desse skal 3 veker vere samanhengande.

På grunn av ferieavviklinga til dei tilsette i dei heilårsopne skulefritidsordningane bør foreldra så langt råd gi melding innan 1. april kva tid borna deira skal ha sommarferie. Haust- og vinterferie bør også meldast i god tid.

§ 8
FORELDREBETALING

Kommunestyret fastset foreldrebetalinga kvart år. Dersom barnet sluttar i skulefritidsordninga, er det 1 månads oppseiingstid rekna frå den 1. i påfylgjande månad. Plassen kan ikkje seiast opp med verknad etter 1. mai. Dersom det likevel vert gjort, må ein betale for plassen ut juni. Foreldra betalar for 11 månader pr. år i dei heilårsopne skulefritidsordningane. Dersom foreldra nyttar skulefritidsordninga heile dagar i sommarferien, må dei betale ekstra for det. Matpengar kjem i tillegg til den faste betalinga. I skulefritidsordningane som følgjer skuleåret, betalar foreldra for 10 månader.

Oppseiing av plassen må gjerast skriftleg.

Det vert gjeve same syskenrabatt som i barnehagane.

Skule- og barnehagesjefen kan seie opp plassar det ikkje vert betalt for. Dei føresette får melding om oppseiing med 1 månads frist. Uteståande foreldrebetaling vil elles bli lagt til grunn som avslag på plass ved seinare opptak.

§ 9
FORELDREMØTE

Det bør haldast minst 2 foreldremøte pr. år.

§ 10
TEIEPLIKT

Alle som arbeider i skulefritidsordningane, har teieplikt etter reglane i Forvaltningslova §§13 til 13 f.

     ***********
